Негізгі құрал-жабдықтар – табиғи–заттай нысанда өндіріс үдерісінде жасалған, компаниямен тауарларды және қызмет көрсетулерді өндіру және жеткізу үшін, басқа компанияларға жалға беру үшін немесе әкімшілік мақсаттар үшін пайдаланылатын ұлттық байлықтың негізгі бөлігі, оларды бір есепті кезеңнен астам уақыт ағымында қолдану болжанылады.

Негізгі құрал-жабдықтарға жататындар: үйлер мен ғимараттар, машиналар мен жабдықтар және басқа негізгі құрал-жабдықтар. Олар бастапқы және баланстық (тозуды шегергендегі) құны бойынша құрылған негізгі құрал-жабдықтардың (корлардың) баланстарының деректері бойынша есептелген. Бұл баланстарда заңды және жеке тұлғаларға жататын негізгі құрал-жабдықтар (қорлар) туралы мәліметтер көрсетілген. Деректер барлық меншік нысандары және экономикалық қызмет түрлері бойынша есептеледі.

Үй - тұрақты негізде салынған объект, ол көтеретін және қалқалайтын немесе үйлескен (көтеретін және қалқалайтын) конструкциялардан тұрады, объектінің тұрғызылған мақсатына орай адамдардың тұруына немесе малдардың паналауына, заттарды сақтауға арналған. 

Тұрғын үй: Тек қана немесе негізінен адамдардың тұруына арналған; жалпы пайдалы алаңның ең кемінде жартысы тұрғындық мақсатта пайдаланылады. Егер жалпы пайдалы алаңның жартысынан азы тұрғындық мақсат үшін пайдаланылса, үй оның мақсатты дизайнына сәйкес тұрғын емес деп саналады.

Тұрғын емес үй: Тек қана немесе негізінен тұрғыннан басқа мақсаттарға арналған. Егер жалпы пайдалы алаңның ең кемінде жартысы тұрғындық мақсат үшін пайдаланылса, үй тұрғындық деп саналады.

Ғимараттар: Инженерлік-құрылыстық объект (үйден басқа), олар өндіріс процесін еңбек құралының өзгеруіне байланысы жоқ түрлі техникалық функцияларды немесе түрлі өндірістік емес функцияларды атқару жолымен орындау үшін қажетті жағдайлар жасауға арналған.

Машиналар мен жабдықтар: Энергияны, материалдар мен ақпараттарды жаңғыртатын құралдар. Негізгі (басым) мақсатына орай машиналар мен жабдықтар түрлі санаттарға бөлінеді.

Бастапқы құн - бұл негізгі құрал-жабдықтарды құру немесе сатып алу үшін нақты жұмсалған шығындар құны, оған төленген, өтелмейтін салықтар мен алымдар қосылады, сондай-ақ жеткізуге, құрастыруға, орнатуға, іске қосуға жіберілген шығындар және одан әрі пайдалану үшін негізгі құрал-жабдықтарды жұмыс жағдайына келтіруге тікелей байланысты кез-келген басқа да шығыстар кіреді.

Баланстық құн – бұл активтің барлық қорланған өтелімнің сомасын есептен шығарғаннан кейін осы актив баланста деп танылатын сома.

Негізгі құрал-жабдықтарды жою (шығарып тастау) коэффициенті негізгі құрал-жабдықтарды ұдайы өндірумен сипатталады. Жыл бойы шығарылып тасталған негізгі құрал-жабдықтардың жыл басына нақты барына қатынасы ретінде анықталады.

Негізгі құрал-жабдықтарды жаңарту коэффициенті қайта іске қосылған негізгі құрал-жабдықтардың жыл соңына олардың нақты барындағы үлес салмағын бейнелейді.

Тозу дәрежесі - негізгі құрал-жабдықтар амортизациясының негізгі құрал-жабдықтардың бастапқы құнына қатынасы.

Материалдық емес активтер - негізінен табиғи нысаны жоқ, бірақ "сезілмейтін құндылық" берілген және баланста саналатын кәсіпорынға ұзақ мерзім бойы немесе тұрақты табыс әкелетін активтер. Материалдық емес активтерге тіркелген тауарлардың шығарылған орнындағы тауар белгілері, гудвилл, "ноу-хау", лицензиялар, патенттер, интеллектуалды меншік, ұйымдық шығыстар,  табиғи ресурстарды пайдалану құқығы, өндірістік ақпараттарды пайдалану құқығы, бағдарламалық қамтамасыз ету және басқалар жатады.
